Ráðgevaratænasta til at standa fyri trivnaðarátaki hjá TAKS
TAKS biður um tilboð upp á ráðgevaratænastu í sambandi við trivnaðarátak hjá stovninum, m.a. til at gera eina trivnaðarkanning við tilhoyrandi uppfylging.
Vit vilja hava eina mynd av trivnaðinum á TAKS – á einstøku deildunum og á øllum stovninum. Samstundis skulu setast í verk tilgongdir, sum tryggja, at tær avbjóðingar, sum kanningin staðfestir, verða viðgjørdar og loystar á ítøkiligan hátt.
Størsti dentur skal leggjast á ta organisatorisku tilgongdina í átakinum – serliga á arbeiðið eftir kanningina, t.d. á dialog, handlingsætlanir og uppfylging.
Støðulýsing
Organisatoriskt er TAKS nógv broytt seinastu árini. Tað er minkað nógv, og síðan á vári 2024 hevur tað eisini verið í einari størri strategiskari broyting undir heitinum “Talgilda skiftið”.
Nógv trýst er á starvsfólkinum, og gerandisdagurin er nógv broyttur – ella fer skjótt at verða tað. Harafturat hevur tað seinastu tíðina verið ein størri útskifting av starvsfólki.
Avbjóðingarnar kunnu tí vera sera ymiskar frá deild til deild, og m.a. hesar avbjóðingar skal trivnaðarátakið fevna um.
Tað skal eisini fevna um uppfylging av trivnaðarkanningini, sum varð gjørd í 2022. Hetta verður eitt stig á leiðini til at gera trivnaðarkanningar til ein fastan tátt í arbeiðinum hjá TAKS.
Á TAKS eru gott 107 fólk á ellivu deildum.
Úrslit
Vit rokna við, at átakið verður liðugt á vári 2026. Tá skulu úrslit kunna síggjast á ymiskum stigum:
· Úrslit fyri hvørja deild
· Úrslit fyri leiðslu
· Samlað úrslit fyri hvørt øki
· Samlað úrslit fyri TAKS
Tá eru eisini hesi úrslit rokkin:
· Gjørd ein skipað trivnaðarkanning fyri allar deildir, og frágreiðing er skrivað um úrslitini
· Tilgongdin er grundað á dialog
· Øll starvsfólk eru komin til orðanna
· Gjørdar eru handlingsætlanir fyri mest átrokandi avbjóðingarnar
· Framd er ein uppfylging av handlingsætlanunum
Súksekriterii
Átakið verður mett at hava eydnast, tá ið vit síggja, at handlingsætlanirnar eru tiknar í nýtslu og virka eftir ætlan.
Tíðarætlan
Uppskot um leist er lýst niðanfyri. Tilboðsveitari er vælkomin at leggja fram onnur uppskot.
· Oktober 2025
Avtala verður undirskrivað við veitaran, sum vinnur útboðið. Farið verður undir fyrireikingarnar til trivnaðarkanningina.
· November 2025
Trivnaðarkanningin verður framleidd fyri alt TAKS. Úrslit skulu kunna vísast fyri hvørt øki og fyri allan stovnin. Kanningin skal so vítt gjørligt fremjast á sama hátt fyri øll økini, soleiðis at úrslitini kunnu samanberast.
· Desember 2025 og januar 2026
Kanningin verður gjørd.
· Februar 2026
Úrslitini av kanningini verða løgd fram – fyrst fyri leiðsluni og síðan fyri øllum starvsfólkum á TAKS á yvirskipaðum stigi. Eisini verða úrslitini løgd fram fyri einstøku deildunum, har dentur verður lagdur á serligu viðurskiftini hjá hvørjari deild.
Arbeitt verður við at leiða tilgongdina til at gera handlingsætlanir fyri bæði TAKS sum heild og fyri einstøku deildirnar. Samstundis verða tíðarætlanir lagdar fyri framhaldandi arbeiðið.
· Mars og apríl 2026
Framdar verða uppfylgingar og neyðugar tillagingar. Í apríl verður endalig meting gjørd av úrslitinum, og tilgongdin verður eftirmett saman við øllum ábyrgdarpersónum.
Tilboðsgevar skulu geva gætur, at tað er týdningarmikið, at tíðarætlanin verður hildin nøkulunda, sum omanfyri er lýst.
Arbeiðsgongd og ábyrgd
Vit rokna við, at tann, ið fær uppgávuna, stendur fyri øllum arbeiðinum at samskipa, framleiða tilfar og tryggja, at tíðarætlanin verður hildin.
Viðkomandi skal vísa til HR-leiðaran og stjóran á TAKS og fyrireika arbeiðið saman við teimum.
Í dagliga arbeiðinum verður samstarvað serliga við HR-leiðaran. Vit leggja stóran dent á, at arbeiðið verður grundað á dialog við bæði deildir og einstaklingar.
Krav til tilboð
Tilboðið skal í minsta lagi fevna um hesi punkt:
· Uppskot til leist fyri átakið
· Uppskot til spurnablað til kanningina
· Fastur prísur fyri átakið
· Meting av samlaðu tíðarnýtsluni – greinað eftir tíðarætlanini, sum lýst er omanfyri
· Nøvn og upplýsingar um tey, ið skulu fremja kanningina
· Listi yvir royndir við líknandi átøk og úrslitini av teimum
· CV hjá ráðgeva
· Ráðgevi skal hava øll síni viðurskifti við TAKS í lagi
Meting av tilboðum
Í metingini av innkomnum tilboðum telja prísur og góðska helvt um helvt. Í metingini av góðsku verður serligur dentur lagdur á hesi viðurskifti:
· Viðkomandi royndir
Tilboðsgevar skulu hava viðkomandi royndir við líknandi trivnaðarátøkum. Serligur dentur verður lagdur á royndir við tilgongdini frá kanning til handlingsætlan
· Leistur og tilgongd
Mett verður um sjálvt tilboðið – herímillum um leist og tilgongd – og hvussu tað verður presenterað. Tilboðsgevar við bestu tilboðunum fáa eisini høvið at hava munnliga framløgu.
· Fakligt ástøði
Mett verður um dygdina í tí fakliga grundarlagnum, sum tilboðið byggir á.
Út frá eini samlaðari meting av hesum viðurskiftum verða givin stig á einum skala frá 1 til 50. Fyri bestu góðsku í alt verða givin 50 stig. Fyri lægsta samlaða prís í alt verða somuleiðis givin 50 stig og síðan í lutfalli til hetta tilboð.
Er eitt tilboð lægri enn 200.000 krónur, verður tað sett til 200.000 krónur í mun til aðrar prísir.
Tíðarfreistir
· Tilboð skulu sendast til taks@taks.fo í seinasta lagi hósdagin 23. oktober 2025. Tilboð kunnu ikki sendast á annan hátt.
· Spurningar um innihaldið í hesum tilfari skulu sendast til diana.gilston@taks.fo í seinasta lagi hósdagin 16. oktober 2025 kl. 15.00.
· Svar upp á innkomnar spurningar verða almannakunngjørd á keypsportal.fo í seinasta lagi mánadagin 20. oktober 2025.
· Miðað verður eftir, at sáttmálin er undirskrivaður í seinasta lagi fríggjadagin 31. oktober 2025.
Onnur viðurskifti
TAKS treytar sær rætt til ikki at taka av nøkrum tilboði.
Útreiðslur, sum tilboðsgevi hevur í sambandi við hetta útboð, heldur tilboðsgevi sjálvur.
